CONCELLO
DE VIGO

CONVENIO DE COLABORACION ENTRE O CONCELLO DE VIGO E
A AGRUPACION DE CENTROS DEPORTIVOS E CULTURAIS.

(Aprobado pola Xunta de Goberno local na stua sesion do 30 de decembro de 2020)

Na Casa do Concello de Vigo, a catro de xaneiro de dous mil vinte e un.

REUNIDOS

Dunha parte, D. PABLO L. ESTEVEZ RODRIGUEZ , na sua calidade de concelleiro-
delegado da Area de Concelleiro Delegado da area de Participacion Cidada e Festas do
Concello de Vigo, (CIF: P-3605700-H), con enderezo en Praza do Rei s/n de Vigo, na
representacion legal do mesmo, en virtude do decreto da Alcaldia de data 17 de agosto de
2020.

Doutra, Dona MARIA CONCEPCION ALVAREZ ABALDE presidenta da AGRUPACION DE
CENTROS DEPORTIVOS E CULTURAIS, CIF. G-36.791.291, enderezo social na rua
Ecuador n°® 34 VIGO, na representacion da mesma, segundo resulta dos seus estatutos e
da certificacion do secretario que figura na documentacion do expediente.

Recofiecéndose mutuamente os comparecentes a plena capacidade legal necesaria para o
outorgamento do presente convenio

MANIFESTAN

I.- Que o caracter cultural se atopa entre as competencias atribuidas aos municipios no
artigo 25.2.m e 127 da Lei 7/1985, de 2 de abril, reguladora das bases do réxime local, e
aos municipios galegos no artigo 80.2.n da Lei de Galicia 5/1997, de 22 de xullo, de
administracion local de Galicia.

I.-O servizo de Festas da Area de Participaciéon Cidada e Festas ten previsto entre stas
actividades de caracter sociocultural a organizacion da “Cabalgata de Reis 2021”, que se
vai celebrar na nosa cidade o dia 5 de xaneiro de 2021.

lll. Dada a situacion de crise sanitaria deriva do COVID 19 e a necesidade de adoptar
medidas especificas preventivas determinadas pola Autoridade sanitaria o Concello de
Vigo contratou coa empresa PREVENTECNIA, S.L. expediente (8647/335) un informe que
inclue o Plan de Prevencion de Riscos da organizacién da Cabalgata de Reis 2021.

O antedito plan establece a posibilidade de realizar en lugar do tradicional desfile, outra
modalidade de Cabalgata estatica co cumprimento dun estrito protocolo COVID, que
obrigaria a realizar cambios substanciais no desenvolvemento e organizacion do evento. A

comitiva estara ubicada na Avenida de Castelao de xeito estatico e sera o publico o que
circule ao redor dela.

IV.- No antedito protocolo do Plan de autoproteccion para a Cabalgata de Reis 2021 de
prevé a participacion de 150 persoas colaboradoras, cunhas funcions especificas.

V.- Que dende o ano 1996 estanse a asinar convenios entre a Agrupaciéon de Centros
deportivos e Culturais e o Concello de Vigo no desenvolvemento de distintos actos
culturais cun resultado moi satisfactorio para ambas as partes.

VI.- Que a AGRUPACION DE CENTROS DEPORTIVOS E CULTURAIS esta rexistrada no
rexistro municipal de asociacions do Concello de Vigo co numero de inscricion 386/95 e ten
entre os seus fins estatutarios: “Propor & administracién a sua colaboracién mais extensa
nos ambitos cultural, deportivo e recreativo, podendo subscribir os acordos, convenios, etc.
que fosen necesarios e sexan considerados convenientes e beneficiosos para a
Agrupacion.”

VI.- Que, con este motivo o Concello e a nomeada asociacion tefien interese en colaborar
conxuntamente no evento Cabalgata de Reis e co fin de determinar o contido desta
colaboracion ambas partes, de comun acordo, declaran a sua vontade de subscribir o
presente convenio conforme o artigo 47 e seguintes da Lei 40/2015, do 1 de outubro, de
réxime xuridico do sector publico, de acordo cos seguintes:

PACTOS

Primeiro.- O presente Convenio ten por obxecto establecer o marco de colaboraciéon no
evento CABALGATA DE REIS 2021 entre o Concello e a AGRUPACION DE CENTROS
DEPORTIVOS E CULTURAIS mediante a organizacion cos seus asociados/as de equipos
de persoal colaborador que, de forma voluntaria, participaran no desenvolvemento do
evento segundo o establecido no Plan de Autoproteccion para o epigrafe “persoal
colaborador”.

Segundo.- OBRIGAS E COMPROMISOS ECONOMICOS.
A AGRUPACION DE CENTROS DEPORTIVOS E CULTURAIS comprométese a:

- A colaborar no desenvolvemento do evento que tera lugar o dia 5 de xaneiro na avenida
de Castelao (entre a confluencia da rua Estrada con avenida de Castelao e a rotonda do
Barco de Alfageme mediante un equipo de 150 colaboradores que realizaran as seguintes
funcions:

- Control de transito de publico.

- Montaxe da comitiva estatica das carrozas no espazo denominado “Recinto”.

- Ubicacién das animacions na comitiva dentro do espazo denominado “Recinto”.

- Informacién ao publico en canto ao lugar dos accesos e saidas e ao cumprimento do
protocolo COVID do publico mentras agarda a entrada e durante o percorrido a pé.

- Atencion do punto de nenos perdidos.
- Reparto dos caramelos a saida do percorrido atendendo ao protocolo COVID19.

- Os colaboradores iran debidamente identificados para ser reconecido facilmente,
mediante a uniformidade, chalecos de alta visibilidade etc.

- Os colaboradores comunicaran ao coordinador dos equipos calquera emerxencia ou
situacion anémala que poidan observar da sua zona: emerxencia médica, incendio, nenos
perdidos, comportamentos antisociais...

Queda prohibido o consumo de bebidas alcohdlicas por parte dos voluntarios de
proteccion que estean de servizo, e polo tanto cargar na conta das dietas o consumo de
calquera elemento etilico, independientemente das consecuencias disciplinarias que
poida dar a lugar esta situacion

O Concello de Vigo comprométese a

- Efectuar unha achega econdmica ata un maximo de 6.000 euros con cargo a partida
orzamentaria 3380 2260901 (Cabalgata de Reis) do exercicio orzamentario 2021 para
afrontar os gasto derivados das dietas a percibir por cada una dos 150 colaboradores. A os
efectos do presente convenio determinase como dieta a percibir por colaborador ascende
a 35 euros, sendo a cantidade en concepto de dietas 5.250 € mais 750 € en concepto de
coordinacion dos equipos de colaboradores.

Aos efectos de cobro da cantidade maxima por importe de 6.000 euros debera achegarse
por parte da asociacién conta xustificativa asinada polo presidente da asociacion que sera
supervisada pola instrutora do expediente. A Asociacién debera achegar partes de
asistencia de cada un dos voluntarios que participen no evento.

Terceiro.- COMISION DE SEGUIMENTO.

Para o seguimento e coordinacién da execucioén deste convenio e resolucién das dubidas
que poidan producirse na sua interpretacion crearase unha comision integrada por dous
representantes de cada unha das partes asinantes, un dos cales tera caracter técnico. Asi
mesmo, formara parte da mesma o coordinador do Plan de Autoproteccion.

A Comision de Seguimento reunirase cando o estime conveniente o seu responsable, por
decision propia ou a peticion de calquera dos seus membros. As suas reuniéns teran lugar
na Casa do Concello de Vigo. Na reunion constituinte da Comision de Seguimento
designarase ao seu responsable e ao seu secretario que levantara acta das suas reunions
e asistira as reunions con voz e sen voto.

Cuarto.- VIXENCIA DO CONVENIO.

O presente convenio de colaboracién tera un prazo de vixencia dende a sua sinatura ata o
dia 30 de xaneiro do ano 2021.

Quinto.- RESOLUCION.

O Convenio podera resolverse en virtude das seguintes causas:
1. Pola finalizacion do periodo estipulado para a sua vixencia
2. Por mutuo acordo das partes

3. Polo incumprimento por algunha das partes de calquera das clausulas establecidas
no mesmo.

4. Por denuncia dalgunha delas, que debera ser comunicada cun preaviso de tres
meses.

No suposto de extincion do Convenio, as accidéns especificas concertadas ao abeiro da
mesma seguiranse desenvolvendo na forma, condicidns e prazos previstos ata o seu
total cumprimento.

Sexto. - XURISDICCION COMPETENTE.

O presente convenio ten natureza administrativa. Sera competencia exclusiva dos
organos do orde xurisdiccional contencioso-administrativo a resolucion das controversias
e litixios a que dera lugar o cumprimento do presente convenio.

E, en proba da sua conformidade, asinan o presente convenio, por triplicado exemplar, en
Vigo, no lugar e data que se indican

Vigo, data da sinatura dixital

O Concelleiro-delegado da Area de Concelleiro Delegado da area de Participacion Cidada
e Festas, D. Pablo L. Estévez Rodriguez.

A presidenta da AGRUPACION DE CENTROS DEPORTIVOS E CULTURAIS, Maria
Concepcion Alvarez Abalde



